
“Azərsu” ASC-nin sədri 
Şəkidə vətəndaşları qəbul edib 

 � Mərkəzi icra hakimiyyəti orqanları rəhbərlərinin 2019-cu ilin iyul 
ayında şəhər və rayonlarda vətəndaşların qəbulu cədvəlinə uyğun olaraq, 
“Azərsu” ASC-nin sədri Qorxmaz Hüseynov iyulun 19-da Şəki şəhərində Şəki 
və Qax rayonlarından olan sakinləri qəbul edib. 

ASC-dən bildirilib ki, qəbuldan əvvəl 
“Azərsu” ASC-nin sədri Q.Hüseynov və 
Şəki Şəhər İcra Hakimiyyəti başçısının 
müavini Zərinə Cavadova ümummilli 
lider Heydər Əliyevin abidəsini ziyarət 
edib, abidə önünə gül dəstələri düzərək 
ulu öndərin əziz xatirəsinə ehtiramlarını 
bildiriblər.

“Şəki Sukanal” Törəmə Səhmdar 
Cəmiyyətinin inzibati binasında keçirilən 
qəbulda Şəki və Qax rayonlarından olan 25 
vətəndaşın müraciət və şikayətlərinə baxı-
lıb. Müraciətlər əsasən içməli su təchizatı 
və kanalizasiya xidmətlərinin, içməli su 
problemindən əziyyət çəkən kəndlərin su 
təchizatının yaxşılaşdırılması, işə qəbul və 
digər məsələlərlə bağlı olub. 

Qəbulda hər bir vətəndaşın müraciətini 
dinləyən “Azərsu” ASC-nin sədri şikayətlərin 
qısa müddətdə araşdırılaraq zəruri 

tədbirlərin görülməsi barədə aidiyyəti 
struktur bölmələrinin rəhbərlərinə tapşırıq-
lar verib. Vətəndaşlar tərəfindən qaldırılan 
məsələlərin bir qismi yerində həll olunub, 
araşdırılmasına ehtiyac olan müraciətlər isə 
nəzarətə götürülüb.

Sakinlər bölgələrdə vətəndaşların 
qəbulu və müraciətlərinə baxılması üçün 
rahat və əlverişli şərait yaradılmasından 
razılıqlarını dilə gətirərək göstərilən diqqət 
və qayğıya görə Prezident İlham Əliyevə 
minnətdarlıqlarını bildiriblər.

Qəbuldan sonra “Azərsu” ASC-nin 
sədri Q.Hüseynov “Şəki şəhərinin içməli 
su təchizatı və kanalizasiya sistemlərinin 
yenidən qurulması” layihəsinin icra 
vəziyyəti ilə tanış olub, tikinti-quraşdırma 
işləri davam edən ərazilərə baş çəkib. 

AZƏRTAC

Heydər Əliyev Mərkəzində 
tezliklə “Musiqi alətləri: birlik və 
müxtəliflik” sərgisi açılacaq

Əsrlərboyu bir-birinə 
qonşu olan ölkələrdə 
vahid mədəni məkan 
yaranıb və qarşılıqlı 
əlaqələr nəticəsində 
bir çox oxşar musi-
qi alətləri meydana 
gəlib. Tədricən bu 
musiqi alətləri dünya-
nın müxtəlif yerlərinə 
yayılıb. Bununla yana-
şı, ayrı-ayrı ölkələrdə 
yalnız onlara aid olan 
milli musiqi alətləri də 
mövcuddur. 

Sərgidə təqdim edilən 
eksponatlar Azərbaycan, 
Albaniya, Bolqarıstan, Çin, 
Dağıstan (Rusiya Federasi-
yası), Əfqanıstan, Əlcəzair, 
Gürcüstan, Hindistan, 

İndoneziya, İraq, İran, Kipr, 
Qazaxıstan, Qırğızıstan, 
Liviya, Macarıstan, Ma-
kedoniya, Mərakeş, Misir, 
Monqolustan, Özbəkistan, 
Pakistan, Rumıniya, Ser-
biya, Suriya, Tacikistan, 

Türkiyə, Türkmənistan, 
Yəmən və Yunanıstana 
aid olub, musiqi alətləri 
arasında həm oxşarlığı, 
həm də fərqliliyi təcəssüm 
etdirəcək. Ekspozisiya birlik 
və müxtəliflik prinsipinə 
əsaslanaraq bölmələrə 
ayrılıb. 

Sərgidə hər bir mu-
siqi alətini seyr etməklə 
yanaşı, onu dinləmək və 
ən əsası, həmin alətdə 
ifa xüsusiyyətləri ilə tanış 

olmaq mümkün olacaq. Bu 
məqsədlə ekspozisiyada 
video və audio yazıların 
fərdi qaydada dinlənilməsi 
üçün ekran və avadanlıqlar 
da quraşdırılacaq. 

YUBİLEY MÖVSÜMÜNÜN 
SON TAMAŞASI TƏQDİM OLUNDU

Sumqayıt teatrı özünün 
50-ci mövsümün son 
tamaşasını - tanınmış 

dramaturq Əli Əmirlinin 
şəhərin 70 illik yubileyinə 
həsr etdiyi “Sevgilim Sum-
qayıt” lirik-psixoloji dramını 
tamaşaçılara təqdim edib.

Teatrın direktoru, Əməkdar 
artist Mübariz Həmidov 
çıxışında xatırladıb ki, ötən 
payız Prezident İlham Əliyevin 
imzaladığı sərəncamla gənclik 
şəhərindəki sənət məbədinin 
50 illik yubileyi təntənə ilə qeyd 
edilib, kollektivin bir sıra üzvü 
təltif olunub. Bu ilin yazında isə mədəniyyət 
və incəsənət xadimlərinin sosial vəziyyətinin 
yaxşılaşdırılması, teatrların maddi-texniki 
bazasının genişləndirilməsi ilə bağlı atılmış 
mühüm addımlara görə dövlət başçısına kol-
lektiv adından dərin minnətdarlığını bildirib. 
O, yubiley mövsümündə Sumqayıt teatrında 
bir sıra maraqlı tamaşanın oynanıldığını, 
şəhər tədbirlərində aktyorların fəal iştirak 
etdiyini vurğulayıb. 

Teatrın baş rejissoru, Xalq artisti Firudin 
Məhərrəmov repertuara daxil edilən “Tıq-tıq 
xanım”, “Danışan gəlincik”, “Dəfn edilməmiş 
ölülər”, “Mamoy kişinin yuxuları”, “Sevgilim 
Sumqayıt” kimi uğurlu tamaşaların səhnə 
təcəssümündən danışıb, aktyorların yaradıcı-
lıq potensialının daha böyük uğurlara vəsilə 
olacağını bildirib. 

Daha sonra “Sevgilim Sumqayıt” tamaşa-
sı oynanılıb. Elşən Sərxanoğlunun quruluşçu 
rəssam olduğu tamaşada teatrın aktyorla-
rı - Əməkdar artistlər Fəranə Musayeva, 
Növrəstə Həşimova, Sədaqət Nuriyeva, İlahə 

Səfərova, Cəlal Məmmədov, Xatirə Süleyma-
nova, aktyorlar Kamran Muradlı, Şəmistan 
Süleymanlı, Şəhla Məmmədova, İlahə 
Səfərova, Rövşən Əsgərov, Elay Xasıyev, 
Yeganə Məmmədvəliyeva, Vəfa Qurbanova, 
Şəms Abdullayeva və Gülnarə Qədirova çıxış 
ediblər. 

Ertəsi gün düzənlənən təqdimetmə 
mərasimində Sumqayıt Regional Mədəniyyət 
İdarəsinin rəisi Mehman Şükürov, tanınmış 
aktyor, Xalq artisti Valeh Kərimov, teatrla 
dostluq əlaqələri saxlayan “Bus Media” Rek-
lam Agentliyinin təmsilçisi, yaradıcı heyətin 
üzvləri və başqaları ürək sözlərini söyləyiblər. 
Əlvan musiqi nömrələri səsləndirilib. Sonda 
mövsüm ərzində fərqlənən kollektiv üzvlərinə 
çeşidli nominasiyalar üzrə mükafatlar verilib. 
Qeyd edək ki, tədbirdə “Teatrın dostu” nomi-
nasiyasında “Xalq qəzeti”nin bölgə müxbiri 
Əli Nəcəfxanlı da vardır. 

 “Xalq qəzeti”

 
atəşkəs rejimini pozmaqda davam edir

 � Ermənistan silahlı qüvvələrinin bölmələri cəbhənin müxtəlif 
istiqamətlərində iriçaplı pulemyotlardan və snayper tüfənglərindən də 
istifadə etməklə sutka ərzində atəşkəs rejimini 16 dəfə pozub.

Müdafiə Nazirliyinin mətbuat 
xidmətindən AZƏRTAC-a bildirilib ki, 
Ermənistanın Noyemberyan rayo-
nu ərazisindəki adsız yüksəkliklərdə 
yerləşən mövqelərdən Qazax rayo-
nu ərazisindəki adsız yüksəkliklərdə, 
Krasnoselsk rayonu ərazisindəki adsız 
yüksəkliklərdə yerləşən mövqelərdən 
Gədəbəy rayonunun Zamanlı kəndində 

yerləşən mövqelərimiz atəşə tutulub.
Ağdam rayonunun işğal altında olan 

Cəvahirli, Mərzili, Füzuli rayonunun 
Qorqan, Kürdlər kəndləri yaxınlığında, 
həmçinin Goranboy, Tərtər və Ağdam 
rayonları ərazisindəki adsız yüksəkliklərdə 
yerləşən mövqelərdən də ordumuzun 
mövqeləri atəşə tutulub.

 � Bakı Beynəlxalq Multikulturalizm Mərkəzi, 
Böyük Britaniyada fəaliyyət göstərən Gənclər 
Arasında Ümumi Söz (ACWAY) beynəlxalq təşkilatı 
və Azərbaycan Respublikası Gənclər Fondunun birgə 
təşkilatçılığı ilə işə başlayan “Bakı Mədəniyyətlərarası 
Gənclər Forumu: Dinlərarası dialoqdan fəaliyyətə 
doğru” IX Beynəlxalq Multikulturalizm Yay Məktəbinin 
başa çatması ilə bağlı iyulun 21-də tədbir keçirilib.

AZƏRTAC xəbər verir ki, 
BBMM-in icraçı direktoru Rəvan 
Həsənov tədbirdəki çıxışında Yay 
məktəbi barədə məlumat verib. Bil-
dirib ki, BBMM yarandığı gündən 
Prezident İlham Əliyevin qarşıya 
hədəf kimi qoyduğu Azərbaycan 
multikulturalizminin dünyada tanı-
dılması, beynəlxalq arenada təbliği 
və təşviqi ilə bağlı əhəmiyyətli 
layihələr reallaşdırır. Mərkəzin 
önəmli layihələrindən biri də 
artıq ənənəyə çevrilən, mütəmadi 
olaraq ildə iki dəfə təşkil edilən 
Beynəlxalq Multikulturalizm Qış 
və Yay məktəbləridir.

R.Həsənov deyib ki, Yay 
məktəbi Bakı şəhəri ilə yanaşı, 
bölgələrdə də fəaliyyət göstərib. 
İştirakçılar yerli əhali, dini icmalar 
və din xadimləri ilə görüşüb, tarixi 
abidələrlə tanış olublar. 

Qeyd edilib ki, Yay və Qış 
məktəbləri layihəsi BBMM-in 
“Azərbaycan multikulturaliz-
mi fənninin xaricdə və ölkə 
universitetlərində tədrisi” 
layihəsinin məntiqi davamıdır. 

Tədris layihəsi çərçivəsində 
hazırda dünyanın 21, Azərbaycanın 
isə 39 nüfuzlu ali təhsil ocağında 
Azərbaycan multikulturalizmini 
öyrənən tələbələr üçün təşkil 
olunan Yay və Qış məktəblərinin 
məqsədi həmin gənclərin nəzəri 
biliklərini multikultural və tolerant 
dəyərlərin qorunub yaşandığı 
ölkəmizdə öz gözləri ilə görüb 
şahid olmasına şərait yaratmaqdır.

Prezident Administrasiyası-
nın Millətlərarası münasibətlər, 
multikulturalizm və dini 
məsələlər şöbəsinin müdiri Etibar 
Nəcəfov isə bildirib ki, multi-
kulturalizm cəmiyyətdə mövcud 
olan etnik, dini, irqi, mədəni 
müxtəlifliklər arasında əlaqələrin 
tənzimlənməsində mühüm rol 
oynayır. 

Bildirilib ki, Azərbaycan mul-
tikulturalizmi dövlət siyasətinin 
tərkib hissəsi elan edən çox az 
ölkələrdən biridir.  Azərbaycan 
bu sahədə böyük uğur qazanıb. 
Azərbaycanda dini azadlıq tam 
təmin olunub. Ölkəmizin əhalisinin 

90 faizindən çoxu müsəlman 
olsa da, burada müxtəlif dinlərin 
nümayəndələri sülh şəraitində 
yaşayırlar. Dövlət bütün dinlərə 
lazımi yardımlar, o cümlədən 
maliyyə yardımı göstərir. 

Qeyd edilib ki, IX Beynəlxalq 
Multikulturalizm Yay Məktəbində 
38 ölkənin - Azərbaycan, Madaqas-
kar, Mərakeş, ABŞ, Keniya, Çex 
Respublikası, Almaniya, Meksi-
ka, İngiltərə, Kanada, Hindistan, 
Avstriya, Yaponiya, Polşa, Rusiya, 
Efiopiya, Braziliya, Macarıstan, 
Türkiyə, Pakistan, Ruanda, Sudan, 
Myanma, Əlcəzair, Kamboca, 
Zambiya, Kamerun, Argentina, 

İndoneziya, İsveç, Estoniya, 
Portuqaliya, Xorvatiya, Qazaxıs-
tan, Rumıniya, Ukrayna, İran və 
Avstraliya kimi ölkələrin aparıcı 
universitetlərindən 110 tələbə iştirak 
edib. Yay məktəbinin iştirakçılarına 
Azərbaycandakı multikultural du-
rum, tolerant əhval-ruhiyyə, etnik-
dini müxtəliflik, ölkəmizdə müxtəlif 
xalqların nümayəndələrinin, fərqli 
konfessiyaların dinc yanaşı yaşa-
ması haqqında mühazirələr təqdim 
edilib.

Digər çıxış edənlər bildiriblər 
ki, artıq ənənəyə çevrilmiş 
Beynəlxalq Multikulturalizm Yay 
və Qış məktəblərinin nəticəsi 

olaraq xaricdə Azərbaycanın 
gənc dostlarının və onların yaxın 
çevrəsinin timsalında ölkəmizin 
haqq işini dəstəkləyən intellektual 
gənclərdən ibarət ünsiyyət platfor-
ması və güclü lobbisi formalaşıb. 
İntensiv şəkildə davam edən bu 
proses sübut edir ki, Prezident 
İlham Əliyevin Azərbaycanın 
dünyada tanıdılması istiqamətində 
müəyyənləşdirdiyi hədəflər uğurla 
reallaşmaqdadır.

Tədbirdə Yay məktəbi iştirak-
çılarının Prezident İlham Əliyevə 
müraciəti oxunub. 

Sonda Yay məktəbinin iştirak-
çılarına sertifikatlar təqdim edilib.

“Azərsu” ASC daxili vəsaiti hesabına akkumulyator batareyalarının, 
süzgəclərin, əyləc qəliblərinin, yağların və şinlərin satın alınması məqsədilə 

Tender 5 lot üzrə keçirilir. 
Lot- 1. Akkumulyator batareyalarının 

satın alınması.
Lot -2. Süzgəclərin satın alınması.
Lot -3. Əyləc qəliblərinin satın alın-

ması.
Lot -4. Yağların satın alınması.
Lot -5. Şinlərin satın alınması.
Tender iştirakçılarına təklif olunur ki, 

öz tender təkliflərini möhürlənib imzalanmış 
şəkildə ikiqat zərflərdə yazılı surətdə təqdim 
etsinlər.Təkliflərin qiymətləndirilməsində 
aşağıdakı meyarlara üstünlük veriləcəkdir: 

-aşağı qiymət, yüksək keyfiyyət, 
təcrübə və maliyyə vəziyyəti. 

Müqaviləni yerinə yetirmək üçün 
tender iştirakçıları lazımi maliyyə və texniki 
imkanlara malik olmalıdırlar.

Tenderdə iştirak etmək istəyənlər aşa-
ğıdakı məbləğdə iştirak haqqını göstərilən 
hesaba köçürdükdən sonra Azərbaycan 
dilində tərtib olunmuş əsas şərtlər toplusunu 
Bakı şəhəri, Moskva prospekti 67, “Azərsu” 
ASC-nin Təchizat və Satınalmaların İdarə 
Olunması Departamentindən (əlaqələndirici 
şəxs Ağaəli Mirzəyevdən, 431 47 67/2246 

(agali.mirzeyev@azersu.az.) ala bilərlər.
İştirak haqqı hər bir lot üçün 300 

manatdır.
Təşkilat- “Azərsu” ASC
VÖEN- 9900001751
Bank- “Kapital Bank” ASC-nin 1 saylı 

Nəsimi filialı
Kod- 200112
VÖEN- 9900003611
M/h- AZ37NABZ 

0135010000000001944
S.W. İ. F. T. BIK: AİİBAZ2X
H/h- AZ65AİİB 

33070019441100216111
İştirak haqqı heç bir halda geri 

 qaytarılmır.
İddiaçılar tenderdə iştirak üçün aşağıda-

kı sənədləri təqdim etməlidirlər:
- tenderdə iştirak etmək üçün yazılı 

müraciət (tender komissiyasının adına);
- tenderdə iştirak haqqının ödənilməsi 

barədə bank sənədi;
- tender təklifi (zərflərin açıldığı 

tarixdən sonra ən azı 30 bank günü qüvvədə 
olmalıdır);

- tender təklifi dəyərinin 1 faizi 
həcmində bank təminatı (zərflərin açıldığı 
tarixdən sonra ən azı 60 bank günü qüvvədə 
olmalıdır);

- Azərbaycan Respublikasında vergilərə 
və digər icbari ödənişlərə dair yerinə 
yetirilməsi vaxtı keçmiş öhdəliklərin olma-
ması haqqında müvafiq vergi orqanından 
arayış;

- iddiaçının son bir ildəki fəaliyyəti 
haqqında vergi orqanları tərəfindən təsdiq 
olunmuş maliyyə hesabatının surəti;

- iddiaçının son bir ildəki maliyyə 
vəziyyəti haqqında bank arayışı;

- iddiaçının tam adı, hüquqi statusu, 
nizamnaməsi, qeydiyyatdan keçdiyi ölkə və 
rekvizitləri;

- əsas şərtlər toplusunda nəzərdə tutul-
muş digər sənədlər. 

Sənədlər Azərbaycan dilində, 2 nüsxədə 
(əsli və surəti) tərtib olunmalıdır (xarici 
dildəki tender təklifləri Azərbaycan dilinə 
tərcümə edilməlidir).

Tender proseduru “Dövlət satınalmaları 
haqqında” Qanuna uyğun keçiriləcəkdir.

İddiaçılar tenderdə iştirak üçün yu-
xarıda göstərilən sənədləri (tender təklifi 
və bank təminatı istisna olmaqla) 29 iyul 
2019-cu il saat 18.00-a qədər, tender təklifi 
və bank təminatını isə möhürlənmiş ikiqat 
zərflərdə 6 avqust 2019-cu il saat 16.00-a 
qədər Bakı şəhəri, Moskva prospekti 67, 
“Azərsu” ASC-nin Təchizat və Satınalmala-
rın İdarə Olunması Departamentinə təqdim 
etməlidirlər.

Göstərilən vaxtdan gec təqdim olunan 
zərflər açılmadan geri qaytarılacaqdır.

İddiaçıların təklifləri 7 avqust 2019-cu 
il saat 16.00-da yuxarıda göstərilən ünvanda 
açılacaqdır.

İddiaçıların səlahiyyətli nümayəndələri 
iştirak edə bilərlər.

Tender komissiyası

“Azerbaijan Rigs” MMC 
öz əmlakının bazar qiymətinin Azərbaycan Respublikası Vergi Məcəlləsinin 

və Beynəlxalq Maliyyə Hesabatı Standartlarının tələblərinə uyğun olaraq 
müəyyənləşdirilməsi xidmətlərinin satın alınması məqsədilə 

TƏKLIFLƏR SORĞUSU ELAN EDIR
Təkliflər 31 iyul 2019-cu il saat 17.00-dək 

“Azerbaijan Rigs” MMC-yə təqdim olunmalıdır.
Telefon – 012-521-34-60.

Ünvan-Bakı şəhəri, Heydər Əliyev prospekti 
121 (“SOCAR Tower” 4-cü mərtəbə).

Tender komissiyası

“Azerbaijan Rigs” MMC 
2019, 2020 və 2021-ci illər üçün 

maliyyə hesabatlarının və 
MVB auditinin həyata keçirilməsi 

xidmətlərinin satın alınması məqsədilə 
TƏKLIFLƏR SORĞUSU ELAN EDIR
Təkliflər 31 iyul 2019-cu il saat 17.00-dək “Azerbaijan Rigs” 

MMC-yə təqdim olunmalıdır.
Ünvan- Bakı şəhəri, Heydər Əliyev prospekti 121  (“SOCAR 

Tower” 4-cü mərtəbə).
Telefon-012-521-34-60.

Tender komissiyası

BİLDİRIŞ
“Azərbaycan Meliorasiya və 

Su Təsərrüfatı” ASC-nin Xaçmaz 
rayonunda aqroparkıın torpaq 
sahələrinin suvarma suyu ilə təmin 
edilməsi obyektinin tikintisi  üçün  
2019-cu il mayın 30-da keçirdiyi 
tenderin qalibi “Avro-Asiya İnşaat 
Korporasiyası “EVRASCON” ASC  
ilə müqavilə bağlanmışdır.

Tender komissiyası

“AzerTelecom”  Microsoft 
şirkətinin rəsmi tərəfdaşı oldu 

Microsoft şirkəti ilə tərəfdaşlıq “AzerTelecom” tərəfindən 
korporativ sektorda müştərilərə ən müxtəlif İT xidmətlərin, 
məhsul və qabaqcıl həllərin təqdim edilməsinə şərait yaradır. 
Bu tərəfdaşlıq imkan verir ki, “AzerTelecom” müştərilərinə 
“Azure” (bulud üzərindən həllər), “Microsoft 365” (korpo-
rativ müştərilər üçün zəruri məhsullar toplusu), “Micro-
soft Windows” (Server və User) məhsulu, Vahid Ünsiyyət 
– Microsoft Teams (Unified Communication), “Office 365” 
(İstifafdəçilər üçün müxtəlif iş alətləri) və s. məhsul və həlləri 
təqdim etsin. 

Həmçinin Microsoft şirkətinin “Server Node” avadanlığı 
“AzerTelecom” şirkətinin Data Mərkəzində də yerləşdirilib. 
Müvafiq avadanlığın “AzerTelecom” şirkətinin Data 
Mərkəzində yerləşdirilməsi Microsoft korporasiyasının 
proqram təminatının yeniləmələrinin burada cəmlənərək 
müştərilərə çatdırılmasını təhlükəsiz, sürətli və fasiləsiz 
həyata keçirir. Bu zaman müştərilər proqram təminatını 
mütəmadi yeniləyərkən Avropada və ABŞ-da yerləşən 
serverlərdən deyil, məhz Azərbaycandakı xüsusi təhlükəsizlik 
tələblərinə cavab verən və Microsoftun Data Mərkəzləri 
ilə sinxronlaşdırılan serverlərdən daha sürətli əldə edə 
biləcəklər. 

“AzerTelecom” şirkəti Azərbaycanın ilk mobil operatoru 
və ən sürətli mobil internet provayderi “Bakcell”in törəmə 
müəssisəsidir və 2008-ci ildə təsis edilib. Şirkət hazırda 
Azərbaycanın sahib olduğu Enerji və Nəqliyyat Mərkəzi sta-
tuslarına əlavə olaraq ölkənin Regional Rəqəmsal Mərkəzə 
çevrilməsi üçün “Azerbaijan Digital Hub” proqramını icra 
edir. “Digital Hub” proqramının məqsədi ölkəni Qafqaz, 
MDB, Orta və Cənubi Asiya, Yaxın Şərq və ətraf regionlar 
üçün Rəqəmsal Mərkəzə çevirməkdir. Proqramın reallaşması 
Milli IT və Milli İnnovasiya strategiyası üçün təməl yaradır və 
rəqəmsallaşmanın sürətlənməsinə, rəqəmsal iqtisadiyyata 
çevik transformasiyaya, start-apların,İT arxitekturasının 
inkişafına töhfə verəcəkdir. 

Microsoft (Nasdaq “MSFT” @microsoft) intellektual bu-
lud və ağıllı texnologiyalar erasında rəqəmsal transformasiya 
üçün şərait yaradır. Onun missiyası daha böyük nailiyyətlər 
üçün hər bir insanın və hər bir təşkilatın imkanlarını 
genişləndirməkdir.

“Xalq qəzeti”

Ölkənin telekommunikasiya sektorunda 
artıq 10 ildən çoxdur fəaliyyət göstərən 
və Azərbaycanın regional rəqəmsal 

mərkəzə çevrilməsi üçün “Azerbaijan Digital 
HUB” proqramını icra edən “AzerTelecom” 
şirkəti İKT sektorunun qlobal iştirakçılarından 
biri olan tanınmış Microsoft şirkətinin rəsmi 
tərəfdaşı olub.

Heydər Əliyev Mərkəzində tezliklə 
“Musiqi alətləri: birlik və 
müxtəliflik” adlı sərgi açılacaq. 

AZƏRTAC xəbər verir ki, hazırda sərgi 
üzərində son tamamlama işləri gedir və 
yeni mövsümdən daha bir unikal layihə 
izləyicilərin ixtiyarına veriləcək. Ekspozi-
siyada müxtəlif ölkələrin XVIII-XX əsrlərə 
aid 170-dən çox musiqi aləti nümayiş 
olunacaq. 

